
[v . 1596] 1 A
ORDNUNG2 BEZUEGLICH DES COLLEGIUMS [HELVETICUM IN MAILAND]
Gehört zu AH 76/174

"Uss der Ordnung des Bischoffs von Cassan [o all ' Iono ] Audoeni Ludovici [=Luigi

Audoenus]  des apostolischen Visitatoris [ : ]

Ess soll keiner uffgenommen werden in das Collegium es sige dan , das er wir-

dige bürgschafft gebe , das er sich erbarlich kleiden könne , nach wys unnd Ord¬

nung des Collegii so lang er in dem Collegio blyben würt , unnd das er wöll die

taugentlich bekleidung eines Geistlichen sarrrpt der platten tragen , auch nach¬

dem er hinweg kommen wirt , unnd bequem kan den dienst Zu wölchem er von synen

Oberen geschickt wirt , unnd auch das er wolle wider erstatten allen kosten so

über in gangen uff ein Jhar 40 Kronen , oder mehr nach Ordnung unnd guotge-

dunckhen des Erzbischoffs [ von Mailand ] nach Zyt unnd kosten , der Spys unnd

annder dingen nach gestallt der Jharen , So es sich begäb das er in seinem hei-

met die priesterlich kleidung weg thet , oder sonst ein laster begienge , von

wölches wegen er us dem Collegio gestossen wurdt , uss guotgedunckhen des Erz-

bischoffss oder seines Generalvicarii , oder sonst ohne gebürende erlaubnus

wägzuge , unnd dise bürgschafft soll Zu Meyland geben werden , oder wo dass nit

syn könte , soll sy in synem land geleistet werden , unnd dise sollen die Jun¬

gen so uffgenommen wend werden , mit sich bringen , unnd dem Erzbischoff Zeigen,



dise burgschafft soll auch mit einer authentischen unnd öffentlichen form ge¬

stellt syn unnd von dem Apostolischen Legaten [=Nuntius ] so der Zyt by den

schwyzeren wonet approbiert . So aber ettliche so arm werent das sy dis nit

vermochtend , sollend sy Jhre armuot durch Zügkhnus Jhren Oberen oder der ge¬

mein darthuon unnd probiert bringen Von dem Legaten unnd allssdan von dem Col-

legio bekleidet werden , dise aber wyl sy grössere hilff in iyb unnd seel von

dem Collegio empfangent , sollend sy auch dugentsamer syn unnd taugenlicher.

Dise sollen auch die bürgschafft geben wie gemelt , es were dan dass von wegen

wichtiger Ursachen der Erzbischoff in der armuot mittlete , wölche darnach in

formb unnd Rechter gstallt der legat wider dem Erzbischoff schickte , unnd er

darmit Zufriden sige . "

1 ) Datum aufgrund der Amtsdaten von Luigi Audoenus als Bischof von Cassino
all 'Iono - 1588 bis 1595 - erschlossen.

2 ) s . AH 76/175 Anm. 1

Kopie , vom Unterschreiber von Luzern , Hans Leopold C y s a t , 1654 für den
Landschreiber der Freien Aemter , Beat Jakobi.  ZUrlauben , bestimmt.
AH 76 , 593 - 594

